
I TA’LIM MUASSASALARIDA BOSHQARISHDA 
KOGNITIV MENEJMENT YANGI MODELI 
SIFATIDA 
Umarova Navbahor Shokirovna
Toshkent shahridagi Puchon universiteti, p.f.d., professor

Sadinova Marjona Akmal qizi
Toshkent shahridagi Puchon universiteti 1-kurs magistranti

Annotatsiya: Bu maqola ta’lim menejmenti va ta’lim muassasasi rahbarlari uchun boshqaruv kompetensiyasini 
rivojlantirishning muhimligini yoritadi. Bu, ta’lim muassasalarida ta’lim tizimining boshqarilishi va rivojlanishi bilan bog‘liq 
muammolarni yechish uchun nazariy va amaliy masalalar haqida yozilgan maqoladir.Kognitiv faoliyat kompetensiyaviy 
yondoshuv haqida berilgan. 

Kalit so‘zlar: menejmenti, rahbarlik qobiliyatlari, boshqaruv kompetensiyasi, ta’lim sifati, kompetensiya,kognitiv 
kompetensiya, ta’lim muassasalarini boshqarish.
Abstract: This article highlights the importance of developing management competencies for educational management 
and heads of educational institutions. This is an article written about theoretical and practical issues for solving problems 
related to the management and development of the education system in educational institutions. Cognitive activity is 
given about the competency-based approach. 

Key words: management, leadership skills, management competencies, quality of education, competence, cognitive 
competencies, management of educational institutions.
Аннотация: В статье подчеркивается важность развития управленческих компетенций у руководителей 
образовательных учреждений и специалистов сферы образования. В статье рассматриваются теоретические 
и практические вопросы, связанные с решением задач управления и развития системы образования в 
образовательных учреждениях. В статье рассматривается когнитивная деятельность, основанная на 
компетентностном подходе.

Ключевые слова: управление, лидерские качества, управленческие компетенции, качество образования, 
компетентность, когнитивные компетенции, управление образовательными учреждениями.

K I R I S H
Bugungi kunda ta’lim muassasalarida boshqaruv tizimi menejmentlik tushunchasi kognitiv sohalarga katta 

e’tibor berilmoqda. Kognitiv pedagogika atamasi o‘tgan XX-asrning ikkinchi yarmidan qo‘llanila boshlandi. Bugungi 
kunda kognitiv pedagogikani rivojlantirishga kuchli ehtiyoj sezilmoqda. Kognitiv pedagogik pedagogikaning 
eng yosh istiqboli tarmog‘i bo‘lganligi uchun ham o‘zining shakllanish, rivojlanish tarixi va takomillashish 
tendensiyalariga ega. Kognitiv pedagogika kognitiv psixologiyaga tayanadi. Kognitiv pedagogika kognitiv o‘qitish 
muammolarini o‘rganadi. Pedagogika ensiklopediyasida “kognitiv”, “kognitiv ta’lim” tushunchalariga quyidagicha 
ta’rif berilgan: kognitiv – shaxsning mustaqil ijodiy fikrlash jarayonini ifodalovchi atama. Kognitiv ta’lim – atrof olam 
haqidagi bilim doirasini kengaytirish, differensiallovchi tafakkurni shakllantirish, bilish ehtiyojlarni rivojlantirish 
ta’limi, psixologik tadqiqot sohalaridan hamda pedagogikaning yo‘nalishlaridan biri. Ta’lim oluvchilarning 
tafakkuri va xotirasida bilimlarning shakllanishi va muntazam rivojlanishiga asos bo‘ladi. Har bir shaxsda 
shakllantiriladigan kognitiv faoliyat uning mantiqiy, tanqidiy, kreativ fikrlashi va ijodiy faoliyat ko‘rstishiga asos 
bo‘ladi. Chunki kognitiv pedagogika shaxs faoliyatiga xos bo‘lgan barcha bilimlarni o‘zida mujassamlashtirgan 
pedagogika sifatida namoyon bo‘lmoqda. Kognitiv pedagogikaning еtakchi metodlaridan biri retrospektiv tahlil 
metodidir. Chunki kognitiv pedagogika shaxsning bilish faoliyatini tahlil va tadqiq qiladi. Insonning bilish faoliyati 
esa psixik jarayonlarning tizimli tarzda namoyon bo‘lishini ifodalaydi. Bu ta’lim oluvchilarning bilimlarni idrok 
etishi, xotirasida saqlab qolishi, eslab qolishi, qayta ishlashi, interpretatsiyalashida o‘z ifodasini topadi. Ta’limda 
mazkur jarayonlarni faollashtiruvchi, mahsuldor usullar va metodlar o‘tgan asrning oxirlaridayoq mutaxassisilar 
tomonidan tizimli tarzda o‘rganila boshlangan. Kognitiv pedagogikada ta’lim oluvchilarni faollashtirish, ularda 
o‘quv faoliyatiga nisbatan ijodiy munosabatni shakllantirish asosiy masalalardan biriga aylanmoqda.

I Ta’lim muassasalarida jarayonini boshqarishga bag‘ishlangan bir qancha ko‘rsatmalar chop etilgan, ammo 

bu ko‘rsatmalarda ta’lim muassasasi rahbarlarining boshqaruv kompetensiyasini rivojlantirishga qaratilgan. 
Bu, rahbarlar uchun kerakli qobiliyatlar va bilimlarni rivojlantirishga qaratilgan. Tadqiqot metodologiyasi: Ta’lim 
tizimining hozirgi kunlardagi rivojlanish bosqichi, bozor munosabatlarining jamiyat hayotida mustahkam o‘rin 
olishi boshqaruvning ma’muriy-buyruqbozlik tizimida demokratik, iqtisodiy shakllariga o‘tish bilan tavsiflanadigan 
ta’lim tizimi boshqarish mexanizmining o‘zgartirilishi zaruratini shart qilib qo‘ymoqda. Bu nafaqat boshqaruv 
muammosini oldinga surib chiqaradi, balki boshqaruv subyektlari tomonidan uni amalga oshirish usullarini 
takomillashtirish, turli bo‘g‘inlardagi rahbarlarning boshqaruv faoliyatidagi mahsuldor faoliyatiy xususiyatlarni 
bashorat qilish va shakllantirish kabi muammolarni ham olg‘a suradi. 

Nazariy tahlil.Ta’lim tizimining hozirgi kunlardagi rivojlanish bosqichi, bozor munosabatlarining jamiyat 
hayotida mustahkam o‘rin olishi boshqaruvning ma’muriybuyruqbozlik tizimida demokratik, iqtisodiy shakllariga 
o‘tish bilan tavsiflanadigan ta’lim tizimi boshqarish mexanizmining o‘zgartirilishi zaruratini shart qilib qo‘ymoqda. 
Bu nafaqat boshqaruv muammosini oldinga surib chiqaradi, balki boshqaruv subyektlari tomonidan uni amalga 
oshirish usullarini takomillashtirish, turli bo‘g‘inlardagi rahbarlarning boshqaruv faoliyatidagi mahsuldor faoliyatiy 
xususiyatlarni bashorat qilish va shakllantirish kabi muammolarni ham olg‘a suradi. 

1. V.Dalning izohli lug‘atida boshqaruv jarayoni quyidagicha ta’riflanadi: “Boshqarish – bu olg‘a siljishga 
yo‘l, yo‘nalishni ko‘rsatgan holda hukmronlik qilish, biron narsaga egalik qilish, boshlab borish, xo‘jayinlik qilish, 
uning taqsimlovchisi bo‘lish”. 

2. A.I.Kitovning ta’rificha: “Boshqaruv –bu kishilarga rahbarlik qilish, ular bilan ishlashdir”. Zamonaviy 
amaliyotda boshqaruv kishilar xulq-atvorini tartibga solish bilan bog‘liq bo‘lgan faoliyat sifatida ta’riflanadi. 

3. Majburlashga asoslanadigan boshqaruv (rahbar o‘z qo‘l ostidagi xodimlarga jazo berish ehtimoli orqali 
ta’sir ko‘rsatadi); 

4. Rag‘batlantirishga asoslanadigan boshqaruv (moddiy va ma’naviy rag‘batlantirish); 
5. Ekspertli boshqaruv (bo‘ysunuvdagi xodimlar rahbarning kasbiy kompetentliligini yuqori darajada 

baholaydilar); 
6. Namuna ko‘rsatish (bo‘ysunuvdagi xodimlar rahbarni shaxs hamda mutaxassis sifatida hurmat qiladilar 

va unga o‘xshashga intiladilar);
 7. Qonuniy yoki an’anaviy boshqaruv (rahbarning yuqori rasmiy maqomi unga buyruq berish huquqini 

beradi). Tashkilotchilik funksiyasi. Mehnat jamoasi oldiga qo‘yilgan vazifa jamoa faoliyatini tashkil etish 
masalasining hal qilinishini talab qiladi. 

Ta’lim muassasasini boshqarish haqida gapirganda, menejment tizimini yodda tutish kerak, ya’ni boshqaruv 
faoliyatini nazariy tushunishga tizimli yondashuvni qo‘llash kerak. Boshqaruv tizimi deganda tashkilotning 
muhim maqsadiga erishishga qaratilgan muvofiqlashtirilgan, o‘zaro bog’liq tadbirlar majmui tushuniladi. Bunday 
faoliyatga boshqaruv funktsiyalari, printsiplarni amalga oshirish va yaxshi boshqaruv amaliyotini qo‘llash 
kiradi.Boshqaruvning asosiy funktsiyalari boshqaruv faoliyatining nisbatan alohida yo‘nalishlari hisoblanadi. 
Menejmentning funktsional aloqalari maxsus mustaqil turlari sifatida qaraladi.To‘liq tarkibi yagona boshqaruv 
tsiklini tashkil etadigan ketma-ket o‘zaro bog’liq bosqichlardir. Shunday qilib, boshqariladigan tizimning yuqori 
sifatli holatlariga o‘tish ta’minlanadi.

Pedagogika fanining bugungi taraqqiyoti o‘quv jarayoniga innovatsion nuqtai nazardan yondashish 
hamda ta’lim oluvchilarning kognitiv va shaxsiy tarkibini yangicha tushunishni taqozo etmoqda. Shu ma’noda 
pedagogikaning yangi tarmog‘i kognitiv pedagogika nazariyasi vujudga keldi va o‘zining rivojlanish bosqichiga 
kirdi. Kognitiv pedagogikada pedagogik psixologiyaga tayangan holda insonni biluvchi tizim sifatida talqin 
etish g‘oyasiga ustuvor o‘rin ajratilmoqda. Kognitiv pedagogika ta’lim oluvchilar olamni qanday va nima 
vositasida tadqiq etishlari, o‘z faoliyatlarini tashkil qilish hamda o‘z hayot tarzini amalga oshirishi haqidagi ilmiy 
yondashuvlarni ilgari surmoqda.

Kognitiv yo‘nalishdagi pedagogik texnologiyalarni tahlil qilish natijalari shuni ko‘rsatmoqdaki, bo‘sh 
boshqariladigan jarayonlarni o‘rganish va takomillashtirish pedagogik faoliyatning asosiy maqsadi hisoblanadi. 
Bu jarayonda ta’lim oluvchilarning kognitiv shakllanishini takomillashtirishga alohida e’tibor qaratiladi. O‘quvchi 
va o‘qituvchining kommunikativ jihatdan rivojlanishi, ularning shaxsiyati pedagogik jarayonning markaziga 
qo‘yiladi. Ta’lim oluvchilarning rivojlanishi va o‘z o‘zini rivojlantirish g‘oyasi rivojlanish pedagogikasida aksariyat 
hollarda ikkinchi planga o‘tib qoladi. Ushbu masala ta’lim oluvchilar tomonidan foydalaniladigan bilish intsrumenti 
sifatida ularning konstruksiyalashgan faolligi darajasida muhim ahamiyat kasb etishi lozim.

Kompetensiyaviy yondashuv o‘qituvchi va o‘quvchilarning topshiriqlarni еchishning eng samarali usullardan 
foydalanishlarini ta’minlaydi. Biroq bu pedagogik nazariya bilan amaliyotni o‘zaro qarama qarshi qo‘yyuvchi 
eng bo‘sh, еtarlicha asoslanmagan dalillardan biri hisoblanadi. Kognitiv yondashuv pedagogik muhitning 
instrumental jihatlariga alohida e’tibor qaratishni talab qiladi. Kognitiv yondashuv doirasida ta’limning nafaqat 
jismoniy balki ijtimoiy omillari ham tushuniladi. Ta’lim oluvchilarning ichki faolligi esa topshiriqlarning еchishi 
metainstrumentariysi hisoblanadi. Metainstrumentlar esa dinamik, psixik struktura hisoblanadi. U shaxsning 

I muayyan vazifalarni bajarishga yo‘naltirilgan psixofiziologik strukturasi sifatida namoyon bo‘ladi. Ular universal, 
barqaror xarakterdagi kognitiv instrumentlar bilan uyg‘unlashishi lozim. Shuni alohida ta’kidlash kerakki, 
metainstrumentlar inson instrumentining u yoki bu kognitiv layoqatini ifodalaydi. Bunda har bir daqiqada inson 
instrumentini baholash jarayoni amalga oshadi.

Kognitiv pedagogikaning turli paradigmalari ta’lim oluvchilarni biluvchi tizim sifatida baholab, uzluksiz tarzda 
vujudga keladigan va modifikatsiya qilinadigan tizim ekanligini e’tirof etadi. Ta’lim oluvchilarning kognitiv hamda 
shaxsiy-insoniy imkoniyatlarini muntazam kengaytiruvchi va rivojlantiruvchi hodisa sifatida kognitiv pedagogika 
vujudga keldi. Kognitiv pedagogika ta’lim oluvchilar shaxsiga olamni bilishga intiluvchi, o‘zaro munosabatga 
kirishuvchi, maxsus tashkil etilgan va tashkil etiladigan kognitiv tizim sifatida yondashish g‘oyasiga tayanadi. U 
kognitiv psixologiya nazariyasi, metodologiyasi va instrumentariysiga asoslanadi. Uning asosiy maqsadi ta’lim 
oluvchilarni ijtimoiy, pedagogik jihatdan moslashtirish, o‘quv jarayonining samaradorligini ta’minlashdan iborat. 
Ushbu tizimda o‘qituvchining roli ta’lim oluvchilarning rivojlanishi, ularda alohida kognitiv layoqatlarning tarkib 
topishi hamda bilish instrumentariysining takomillashuvi uchun qulay sharoit yaratishdan iborat. Shuni alohida 
ta’kidlash kerakki, kognitiv pedagogikaning axborotli modeli bugungi kunda o‘quv muhitining jozibadorligini 
ta’minlashga xizmat qilmoqda. Bu bevosita axborot texnologiyalarining rivojlanishi bilan bog‘liq.

Natijalar tahlili.Kreativ fikrlash ta’lim oluvchilarda tizimli pedagogik jarayonlarda shakllantiriladi Va 
rivojlantiriladi. Bu jarayonda ta’lim oluvchilar narsa-buyumlar, voqea-hodisalarning tabiatini bilib, ularga 
ijodiy yondashish usullarini egallaydilar. Taniqli mutaxassis S.L.Rubinshteynning ta’biri bilan aytganda ta’lim 
oluvchilarning tahliliy faoliyati ularda kreativ fikrlashning shakllanishiga asos bo‘ladi.1 Mazkur vaziyatlarda ta’lim 
oluvchilarning kreativ fikrlash faoliyati ularni muvaffaqiyatga undovchi asosiy omil bo‘lib xizmat qiladi. Ushbu 
maqsadga yo‘naltirilgan pedagogik jarayonda ta’lim oluvchilarda shakllangan tanqidiy hamda kreativ fikrlash 
mas’uliyatlilik, ishchanlik, faollik, voqea-hodisalarga ijodiy yondashish ko‘nikmalarining rivojlanishiga xizmat 
qiladi.

Kognitiv pedagogikada o‘z yеchimini topadigan asosiy masalalar sirasiga nima yordamida ta’lim oluvchilar 
olamni samarali o‘zlashtirishi, o‘z faoliyatini tashkil etishi, o‘z hayotining munosib tarixini amalga oshiruvchi shaxs 
sifatida namoyon bo‘lishini o‘rganadi. Ta’lim oluvchilarning samarali kognitiv tizimini qanday qilib rivojlantirish 
mumkinligini aniqlash kognitiv pedagogikaning asosiy masalalaridan biri hisoblanadi. Kognitiv pedagogika 
doirasida o‘quv jarayonining asosiy vazifasi ta’lim oluvchilarning bilish layoqatlarini rivojlantirish uchun qulay 
sharoit yaratish hamda ularning kognitiv jihatdan o‘z faoliyatini samarali tashkil etishi, hayotiy vazifalarni еchish 
uchun zarur bo‘lgan instrumentini yoritishdan iborat. Kognitiv pedagogikada xulq-atvor yo‘nalishidan farqli 
tarzda ta’lim oluvchilarning bilish strukturasi, uning instrumentiga e’tibor qaratiladi. Ta’lim oluvchilar faoliyatini 
tashkil etish va ularni rivojlantirish kommunikatsiya vositasida amalga oshiriladi. Kognitiv pedagogikaning 
mavjud variantlari tahlili shuni ko‘rsatmoqdaki, ularning barchasi muayyan darajada deklarativ xarakterga ega 
bo‘lib, ta’lim oluvchilar faoliyatini kognitiv tashkil etishga oid klassik nuqtai nazarlar va jarayonlarni o‘rganishdan 
iborat. Bu o‘z navbatida ta’lim oluvchilarning psixik srukturasi rivojlanishi haqidagi biologik hamda fiziologik 
tasavvurlar bilan bevosita bog‘liq. Bunday yondashuvlarda kommunikatsiya jarayonida o‘qituvchilar hamda 
o‘quvchilar orasidagi turli tuman xarakterdagi birgalikdagi harakatlarning samaradorligi hisobga olinmagan.

 Xulosa qilib aytganda, ta’lim muassasalarida kognitiv faoliyat ichki menejmentning pedagogik asoslari 
talabalarning yuqori sifatli ta’lim olishlarini ta’minlash uchun juda muhimdir. O‘quvchilarga yo‘naltirilgan ta’lim, 
dalillarga asoslangan amaliyot va o‘qituvchilar malakasini oshirishga ustuvor ahamiyat berish orqali davlat ta’lim 
muassasalari akademik muvaffaqiyatlarga yordam beradigan va talabalarni zamonaviy dunyo muammolariga 
tayyorlaydigan o‘quv muhitini yaratishi mumkin. 

